
	ՀՀ ֆինանսների նախարարություն
17.05.2016թ. 
N 01/83-3/14304-16
	Քննարկելով Ձեր 06.05.2016թ. N ՍԿ/ԿԱ-1/3679-16 գրությամբ ներկայացված «Հայաստանի Հանրապետության գյուղատնտեսության նախարարության գնման պայմանագրում փոփոխության կատարման թույլտվություն տալու մասին» ՀՀ կառավարության որոշման նախագիծը (այսուհետ` Նախագիծ) հայտնում ենք հետևյալը.
Հաշվի առնելով այն հանգամանքը, որ երինջների գնման գործընթացը կազմակերպելիս արդեն իսկ կանխատեսելի են եղել դրանց մատակարարման հետ կապված առանձնահատկությունները, առաջարկում ենք նախագիծը հանել շրջանառությունից և մատակարարի նկատմամբ կիրառել պայմանագրով սահմանված պատասխանատվության միջոցներ:
	Չի ընդունվել:

	Գնման գործընթացը իրականաց-վել է բաց ընթացակարգով Aarmeps համակարգի միջոցով և կանխատեսել այն երկրները որտեղից կներկրվեն տոհմային երինջներ հնարավոր չէ: Տարբեր երկրներում տոհմային կենդանիների արտահանման հետ կապված օրենսդրությունը տարբեր է, օրինակ, տվյալ մրցույթի շրջանակներում Ավստրիայի Հանրապետությունից ձեռք բերման դեպքում, նշված երկրի օրենսդրությամբ վաճառքի ենթակա կենդանիների նկատմամբ իրականացվում է անասնաբուժական խիստ վերահսկողություն, ինչի շնորհիվ ընտրված կենդանիները անմիջապես տեղափոխվել են Հայաստանի Հանրապետություն: Իսկ մյուս դեպքում մասնագետների կողմից ընտրությունը կատարվել է, որից հետո ի հայտ են եկել օրենսդրական խոչընդոտներ, մասնավորապես՝ Լիտվայի Հանրապետության գործող օրենսդրությամբ արտահանվող երինջների համար նախատեսվում է կարանտին առնվազն 21 օր տևողությամբ, ինչից հետո հնարավոր կլինի իրականացնել Հայաստանի Հանրապետություն տեղափոխման գործընթացը: Ելնելով վերոգրյալից հայտնում եմ, որ մատակարարման հետ կապված բոլոր առանձնահատկությունները հնարավոր է կանխատեսել, միայն մատակարարվող կենդանիների երկիրը նախապես հայտնի լինելու դեպքում:

	ՀՀ արդարադատության նախարարություն
24.05.2016թ. 
N 01/14/6275-16
	«Հայաստանի Հանրապետության գյուղատնտեսության նախարարության գնման պայմանագրում փոփոխության կատարման թույլտվություն տալու մասին» Հայաստանի Հանրապետության  կառավարության որոշման նախագիծը համապատասխանում է ՀՀ օրենսդրության պահանջներին:
	Ընդունվել է:
	



